
Atþingi

eftirfarandi hugmynd-um, varðandi mannréttindaákvæði í
stjórnarskrá Islands.

1. Bannað verði, að framselja fólk til landa, þar sem ætla
má, að það eigi yfir höfði sér óeðlilega dómsmeðferð, pyntingar 
eða dauðadóma. Reynist þetta fólk hafa brotið lög á erlendri 
grundu, skal fjalla um mál þess fyrir íslenskum dómstólum.

2. Allir íslenskir þegnar skulu jafnir að lögum. Þinghelgi 
skal vera eina undantekningin frá þeirri reglu og skal hún 
takmarkast við málfrelsi í þingsölum. Þó skal Alþingi heimilt 
að svipta menn þinghelgi, enda samþykki 3/4 hlutar þingheims
svipt inguna.

3. Allir samningar við erlend ríki eða bandalög þeirra, sem 
takmarka valdsvið íslensks löggjafavalds, framkvæmdavalds 
eða dómsvalds, skulu bornir undir þjóðaratkvæði. Þjóðarat- 
kvæðagreiðsla af slíku tilefni, skal eigi fara fram fyrr en 
sex mánuðum, eftir að hun hefur verið boðuð. Sömu ákvæði 
skulu gilda um aðiIdarumsóknir íslands að fjölþjóðlegum banda- 
lögum.

Uppsagnir á fjölþjóðasamningum, sbr. fyrstu málsgrein, 
sem og úrsögn úr fjölþjóðabandalögum, skulu einnig borin 
undir þjóðaratkvæði.

4. Skylt skal ráðuneytum og öðrum opinberum stofnunum, hvort 
heldur þær eru reknar af ríki eða sveitafélogum, að birta 
jafnt almenningi sem einstaklingum upplýsingar um alla starf- 
semi sína. Þó skal Alþingi heimilt að gera undantekningu
frá þessu ákvæði, enda komi til samþykki 3/4 hluta þingheims.


